ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ ԹԻՎ CAM 1030 01 C ՎԱՐԿԱՅԻՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	16.09.2025թ.

	
	№ 04/5-2/20661-2025

	Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1030 01 վարկային համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	2. ՀՀ արդարադատության նախարարություն
	21.05.2025թ.

	
	№ /14.2.3/22258-2025

	«Հայաստանի Հանրապետության և Զարգացման ֆրանսիական գործակալության միջև թիվ CAM 1030 01» վարկային համաձայնագրի նախագիծը (այսուհետ՝ Նախագիծ), թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող դրույթ:
Մանավորապես՝ Նախագծի 15-րդ մասի 15.10 կետով սահմանվում է, որ սույն Համաձայնագրի շրջանակներում ցանկացած պահանջի վաղեմության ժամկետը տասը (10) տարի է, բացառությամբ սույն Համաձայնագրով վճարման ենթակա տոկոսների առնչությամբ ցանկացած պահանջի։ 
ՀՀ քաղաքացիական օրենսգրքի (այսուհետ՝ Օրենսգիրք) 332-րդ հոդվածի համաձայն՝ հայցային վաղեմության ընդհանուր ժամկետը երեք տարի է, իսկ 333-րդ հոդվածի 1-ին մասի համաձայն՝ պահանջների որոշ տեսակների համար օրենքով կարող են սահմանվել հայցային վաղեմության ընդհանուր ժամկետի համեմատությամբ կրճատ կամ ավելի երկար հատուկ ժամկետներ: 
Oրենսգրքի 334-րդ հոդվածի 1-ին մասի համաձայն՝ հայցային վաղեմության ժամկետները և դրանց հաշվարկման կարգը սահմանվում են օրենքով և չեն կարող փոփոխվել կողմերի համաձայնությամբ: 
Հաշվի առնելով այն հանգամանքը, որ Նախագծի 15-րդ մասի 15.10 կետով սահմանված ժամկետը վերաբերում է պահանջների բոլոր տեսակներին, բացառությամբ վճարման ենթակա տոկոսների առնչությամբ պահանջին, սույն դրույթը հակասում է Oրենսգրքին։ 
Ելնելով վերոնշյալից՝ Նախագիծը ենթակա է վավերացման ՀՀ Սահմանադրության        116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար                  ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
Միաժամանակ Նախագծի 10-րդ մասի 10.6 կետի համաձայն՝ Վարկառուն երաշխավորում է, որ վերջինիս կողմից սույն համաձայնագրի կնքումն ու կատարումը, ինչպես նաև դրանով նախատեսված գործարքները չեն հակասում որևէ կիրառելի ներպետական կամ օտարերկրյա իրավունքի կամ կարգավորման կամ դրա սահմանադրական փաստաթղթերի (կամ համանման փաստաթղթերի) կամ Վարկառուի համար պարտադիր կամ նրա որևէ ակտիվի վրա ազդեցություն ունեցող որևէ համաձայնագրի կամ փաստաթղթի։ 
Եզրակացությամբ վերհանված օրենսդրական հակասությունների պահպանման դեպքում, կնքելով համաձայնագիրը, Վարկառուն խախտելու է Նախագծի վերոնշյալ կետով սահանված պարտավորությունը։ 
Նախագծի 11-րդ մասի 11.10 կետի «v» ենթակետով սահմանվում է, որ վերոնշյալ (v) պարբերությունում նշված դեպքում կամ Վարկատուի խնդրանքով, եթե Վարկատուն կասկածում է, որ արգելված որևէ գործելակերպ է տեղի ունեցել, ձեռնարկում է անհրաժեշտ բոլոր գործողությունները՝ Վարկատուի համար ընդունելի ձևով և Վարկատուի կողմից սահմանված ժամկետում իրավիճակը շտկելու համար։ 
Նախագծի 1Ա հավելվածով «Արգելված գործելակերպ» եզրույթը մեկնաբանվում է որպես հակամրցակցային գործելակերպեր, կոռուպցիոն բնույթի արարքներ, խարդախություն, Եվրոպական միության ֆինանսական շահերի դեմ ուղղված խարդախություն, ոչ համագործակցային գործելակերպեր, ԶՖԳ ֆինանսական միջոցների կամ ակտիվների ոչ նպատակային օգտագործում, ինչպես նաև Փողերի լվացման և ահաբեկչության ֆինանսավորման դեմ պայքարի մասին օրենքի ցանկացած խախտում։
Ելնելով վերոնշյալից՝ առաջարկում եմ հստակեցնել Նախագծի 11-րդ մասի 11.10 կետի «v» ենթակետով «իրավիճակը շտկել» հասկացությունը՝ հնարավոր տարընթերցումներից խուսափելու նպատակով, միևնույն ժամանակ շտկել «(v)» պարբերության կատարվող հղումը:
Նախագծի 11-րդ մասի 11.11 կետի «d» ենթակետը սահմանում է, որ Վարկառուն Վարկատուին կամ Վարկատուի կողմից լիազորված ցանկացած երրորդ անձի թույլ է տալիս ուսումնասիրություն իրականացնել Արգելված գործելակերպի վերաբերյալ ենթադրությունների դեպքում: Այդ նպատակով Վարկատուն կամ նրա կողմից լիազորված ցանկացած երրորդ կողմ իրավասու է ձեռնարկել բոլոր քայլերն ու գործողությունները, որոնք անհրաժեշտ են այդ ուսումնասիրությունների համար։ Սույն դրույթը կարող է լայն մեկնաբանվել, ուստի այն ևս հստակեցման կարիք ունի: Բացի այդ՝ նշվածի շրջանակներում առաջարկում եմ կարգավորել նաև այն դեպքերը, երբ տվյալ հանգամանքների առթիվ Հայաստանի Հանրապետությունում առկա է ընթացիկ քրեական վարույթ:
Նախագծի 15-րդ մասի 15.9 կետի «a» ենթակետի համաձայն՝ կողմերը պարտավորվում են առանց մյուս Կողմի նախնական համաձայնության չբացահայտել սույն համաձայնագրի բովանդակությունը որևէ երրորդ կողմի՝ բացառությամբ որևէ անձի, որի առաջ բացահայտող այդ Կողմն ունի կիրառելի ցանկացած օրենքով, կանոնակարգով կամ դատական որոշմամբ սահմանված բացահայտման պարտավորություն։ Սույն դրույթի կապակցությամբ հարկ է նշել, որ «Միջազգային պայմանագրերի մասին» օրենքի 23-րդ հոդվածի 1-ին մասի համաձայն՝ միջազգային պայմանագիրը հրապարակվում է օրենքով սահմանված կարգով՝ դրա վավերացման մասին օրենքի կամ հաստատման մասին Հանրապետության նախագահի հրամանագրի հետ միաժամանակ, իսկ 4-րդ մասով սահմանվում է, որ մինչև սույն հոդվածի 1-ին մասում նշված պաշտոնական հրապարակումը՝ միջազգային պայմանագրի նախագիծը կամ ստորագրված տեքստը կարող է հրապարակվել պայմանավորվող կողմերի համաձայնությամբ, ինչպես նաև իրավասու մարմնի՝ Հայաստանի Հանրապետության արտաքին գործերի նախարարության հետ համաձայնեցված որոշմամբ։
 
	Ընդունվել է ի գիտություն:













































Ընդունվել է մասամբ, կատարվել են մասնակի փոփոխություններ:














































	3. ՀՀ արտաքին գործերի նախարարություն
	21.05.2025թ.

	
	№ 1111/27531-25

	Հայաստանի Հանրապետության և Զարգացման ֆրանսիական գործակալության միջև ստորագրվելիք վարկային համաձայնագրով նախատեսվում է Հայաստանին տրամադրել 150.000.000 եվրո բյուջետային աջակցության վարկ՝ հանրային ծառայությունների մատուցման և ֆինանսական հատվածի զարգացման արդյունավետությունն ու կայունությանն ուղղված ծրագրի իրականացման համար:
Ծրագրի   նպատակն է աջակցել Հայաստանի կառավարությանը՝ բարելավելու հանրային ծառայությունների և ֆինանսական հատվածի արդյունավետությունն ու կայունությունը՝ նպաստելու կայուն և ներառական աճին՝ ի շահ բնակչության: Երկու հատուկ նպատակներն են՝ ամրապնդել տնտեսական և ֆինանսական կառավարումը, մասնավորապես՝ բարելավելով պետական ֆինանսների կառավարման արդյունավետությունը և ընդլայնել ածխածնային ցածր և դիմացկուն տնտեսության անցման պլանավորումն ու ֆինանսավորումը` կենտրոնանալով գենդերային հավասարության վրա:
Հաշվի առնելով վերոնշյալը և առաջնորդվելով Միջազգային պայմանագրերի մասին օրենքի 5-րդ հոդվածի դրույթներով՝ արտաքին գործերի նախարարությունը նպատակահարմար է գտնում սույն վարկային համաձայնագրի ստորագրումը:
Այն համապատասխանում  է ՀՀ վարած արտաքին քաղաքականությանը և ստանձնած միջազգային հանձնառություններին:
	Ընդունվել է ի գիտություն:












	4. ՀՀ ներքին գործերի նախարարություն
	23.05.2025թ.

	
	№ 41/9/133665-25

	«Հայաստանի Հանրապետության և Զարգացման ֆրանսիական գործակալության միջև թիվ CAM 1030 01 վարկային համաձայնագրի» նախագծի վերաբերյալ ՀՀ ներքին գործերի նախարարությունը առարկություններ չունի։
	Ընդունվել է ի գիտություն:


	5. ՀՀ ՏԿԵՆ պետական գույքի կառավարման կոմիտե
	01.07.2025թ.

	
	№ ԴԽ/15.3/22180-2025

	«Հայաստանի Հանրապետության կառավարության և Զարգացման ֆրանսիական գործակալության միջև» թիվ CAM 1030 01 վարկային համաձայնագրի նախագծով  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	6. ՀՀ կենտրոնական բանկ
	04.06.2025թ.

	
	№ 15.1-07/490-25

	Համաձայն Հայաստանի Հանրապետության վարչապետի աշխատակազմի ղեկավարի 14.05.2025 թվականի թիվ 02/06.5/15524-2025 գրության՝ ուսումնասիրելով «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1030 01 վարկային համաձայնագրի» նախագիծը (այսուհետ՝ Նախագիծ)՝ առաջարկում ենք Նախագծի «Policy action 3.14» կետից հանել (ii) ենթակետը, քանի որ համապատասխան իրավական փոփոխություններն արդեն իսկ իրականացված են, մասնավորապես, համաձայն Հայաստանի Հանրապետության Քաղաքացիական օրենսգրքի 252․1 հոդվածի և Հայաստանի Հանրապետության կենտրոնական բանկի խորհրդի 17․03․2017 թիվ 67-Ն որոշման կարգավորումների։  
	Ընդունվել է ի գիտություն:




	7. ՀՀ էկոնոմիկայի նախարարություն
	22.05.2025թ.

	
	№ 06/11242-2025

	Զարգացման ֆրանսիական գործակալության կողմից ներկայացված «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1030 01 վարկային համաձայնագրի» նախագծի վերաբերյալ  ՀՀ էկոնոմիկայի նախարարությունն առաջարկում է․
1․«SCHEDULE 3B POLICY MATRIX» բաժնի «Policy action 3.11» կետի «i)» և «iv)» ենթակետերը շարադրել հետևյալ խմբագրությամբ՝
i. The Government will approve the framework strategy on “Green, Sustainable and Circular Economic Development (until 2030) and Action Plan”, which includes activities of circular economy.
ii. The green taxonomy will be approved by the Government.
2․«SCHEDULE 3B POLICY MATRIX» բաժնի «Policy action 3․13»  գործողությունը վերաձևակերպել հետևյալ կերպ՝ 
The Government will ensure that the implementation of the Capital Markets Development Strategy, and will specifically implement the following sub-actions: 
i. the MOE will publicly disclose the status of implementation of the Capital Markets Development Strategy. 
ii. to smooth the debt redemption profile further and decrease refinancing risk spikes, the MOF will continue all necessary issuance practices and forms of active debt management (e.g., buybacks/exchanges), and ensure that bond switch auction options become fully operational on the AMX platform; and
iii. MOE will initiate stakeholder consultations to define a new Capital Markets Development roadmap.
	Ընդունվել է ի գիտություն՝ 
հաշվի առնելով այն փաստը, որ քաղաքականության աղյուսակում սահմանված նախապայմանների և գործողությունների ձևակերպումները  խմբագրական ճշտումների վերջնական փուլում են: 
[bookmark: _GoBack](ըստ՝ Համաձայնագրի հավելված 1-ով ներկայացված Քաղաքականության մատրիցայի սահմանման):

	8. ՀՀ շրջակա միջավայրի նախարարություն
	21.05.2025թ.

	
	№ 1/08.5/5829-2025

	Զարգացման ֆրանսիական գործակալության կողմից ներկայացված «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1030 01 վարկային համաձայնագրի» նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է ի գիտություն:



